
Oversending av klage på vedtak. Gnr. 15 bnr. 387 - Askøy kommune  

Vi viser til brev i frå Advokat Helgesen motteke hos oss 01.04.16, med klage på vedtak fatta 

av Statens vegvesen 14.03.16. 

 

Kva saka gjeld  

Statens vegvesen mottok 11.09.16 søknad frå Åstveit bygg om utvida bruk av eksisterande 

avkøyrsle på Fv 562 frå gbnr15/387 for etablering av ein tomannsbustad. Gbnr 15/387 er 

lokalisert i uregulert området, medan omsøkte avkøyrsle er ein del av reguleringsplanen for 

Brattstien, Plan 157. Regulert avkøyrsle omfattar ein samanslåing av avkøyrsler til Brattstien 

og Fagerdalen til ein felles avkøyrsle på Fv 562. I dag ligg desse avkøyrslene berre 20 meter 

frå kvarandre på Fv 562. Søkjar ønsker å bruke eksisterande avkøyrsel frå Brattstivegen slik 

han ligg i dag. 

 

Statens vegvesen si vurdering 

All den tid det er regulerte løysingar for tilkomst til Fv 562 må desse leggast til grunn ved 

etablering av nye tomter. Reguleringsplanen er det overordna dokument som styrer 

arealbruken ved avkøyrselspunktet. Planen er stadfesta ved kommunalt vedtak. Det er viktige 

trafikale element som er lagt ned i reguleringsarbeidet. Området som omsøkte tomt ligg i er 

i dag uregulert, men er avsett til bustad i kommuneplanen. Potensiale for fleire tomter i 

dette området er absolutt til stades. Dette vil ein nok merke i tida som kjem etterkvart som 

bustadareal på søre del av Askøy vert fylt opp. Dette vil naturleg nok føre til fleire biler og 

mjuke trafikantar i avkøyrsla. 

 

Utfordringane med avkøyrslene på staden er at det innanfor ein distanse på om lag 70 meter 

er det tre – 3 avkøyrsler som ligg i eit svingparti. Avkøyrsel til Brattstien og Fagerdalen, samt 

avkøyrsle til Askøy brannstasjon og Teknisk etat hos Askøy kommune. Mellom dei to første 

er det om lag 20 meter. Som bilde nr 1 frå Advokat Helgesen viser er det uoversiktleg på 

staden og vanskeleg å sjå kva som kjem ut av avkøyrsla frå Fagerdalen. Dette er nok også 

noko av årsaka til at desse avkøyrslene er regulert som ei felles i Plan 157. Statens vegvesen 

si erfaring med vegar med mange avkøyrsler er at desto fleire avkøyrslar ein har desto større 

er risikoen for trafikale ulukker. I området kring avkøyrsla er det registrert 11 ulukker. Vårt 

trafikksikringsarbeid har som hovudmål å redusere talet på drepne og hardt skadde (0 – 

visjon). Reguleringsplanen for Brattstien er i så måte eit godt reidskap der talet på avkøyrsler 

vert redusert. Vi gjer merksam på at Fv 562 har ein døgntrafikk på 11000 bilar på staden. 

Denne fylkesvegen går i dag meir eller mindre gjennom eit bustadområde, der det er viktig å 

redusere uheldige trafikale punkt. 

 

Advokat Helgesen har i si klage holdt fram to døme for å vise at Åstveit bygg er blitt 

handsama annleis enn andre. Det første gjeld eigedom på gbnr 15/475 som i 2012 fekk 

byggjeløyve og brukar omsøkte avkøyring. I denne saka viste Statens vegvesen til gjeldande 

reguleringsplan, plan 157 og hadde ei negativ innstilling i saka. Saka vart handsama politisk 

i kommunen, men vedtaket i saka vart aldri oversendt Statens vegvesen for 

klagehandsaming. Vi vart først klar over vedtaket ved arbeid med denne saka. 

 

Vidare er det vist til eigedom på gbnr 15/53. Denne eigedomen ligg langt unna 

avkøyrselsområdet i denne saka (sjå oversiktskart). Kommunen har gjeve byggjeløye i 2013 

og eigedomen har fått tilkomst til offentleg vegnett via kommunal veg. Dette er altså ei sak 

mellom grunneigar og Askøy kommune. Statens vegvesen er ikkje involvert på nokon måte. 

Med dette som bakgrunn kan ikkje Statens vegvesen sjå at vi har handsama Åstveit bygg 

annleis enn det vi har gjort og kjem til å gjere i andre saker i dette området. 

 

Det er riktig slik advokat Helgesen fremstiller det at det i den seinare tida er gjort trafikale 

forbetringar på Fv 562 med etablering av fortau og gangfelt, samt nedskilta fart frå 60 til 50 

km/t. Likevel endrar dette ikkje på reguleringsplan 157 og dei utfordringane det er å ha to 

avkøyrsler så tett på kvarandre med ein fylkesveg meg døgntrafikk på 11000 biler. Reint 

fysisk er det ikkje store utfordringar som ligg i vegen for at ein kan byggje avkøyrsla slik 

reguleringsplan 157 viser. 

 

Samanfatning 

Statens vegvesen står fast på vedtaket om å avslå utvida bruk av eksisterande avkøyrsle frå 

gbnr 15/387. Reguleringsplan 157 viser at dagens avkøyrsel skal leggast saman med 

avkøyrsel til Fagerdalen. Reguleringsplanen styrer arealbruken ved avkøyrselspunktet på Fv 

562. Ved å redusere talet på avkøyrsler vil ein også redusere risikoen for trafikkulukker på 

staden. Askøy kommune sin plan legg soleis opp til trafikale løysingar som forbetrar 

trafikktryggleiken i området. Statens vegvesen si klare meining i denne saka er at 

reguleringsplanen må følgjast. 

 

Vi sender med dette saka over til Hordaland fylkeskommune si klagenemnd for endeleg 

handsaming. Vi oppfordrar fylkeskommunen til å støtte oss i trafikksikringsarbeidet og 

leggje til rette for gode og trygge framtidige trafikale løysingar på Haugland. 

Vegavdeling Hordaland 

Med hilsen 

 

 

Olav Finne    

Avdelingsdirektør Sindre Lillebø 

   seksjonsleiar 

 

    

Vedlegg : Oversiktskart med forklaringar 

                Plankart Regplan 157 

               Oversiktskart i farger 

 

               Åstveit bygg as – Søknad om utvida bruk av avkøyrsle frå 15/387. 11.09.15 

               SVV – Svar – søknad om utvida bruk av avkøyrsle gbnr 15/387. 21.10.15 

               SVV – Vedtak Fv 562 Utvida bruk av avkøyrsle gbnr 15/387. 14.03.16 

               Advokat Helgesen – Vedr gbnr 15/387 i Askøy-Klage på vedtak. 04.04.16 

 

  

 

Kopi  

Advokat Roald Helgesen, Storebotn Næringspark 55G, 5309 KLEPPESTØ 

Askøy kommune, Postboks 323, 5323 KLEPPESTØ 

 

Dokumentet er godkjent elektronisk og har derfor ingen håndskrevne signaturer. 

 



Fra: noreply@vegvesen.no på vegne av Sharp mfp <noreply@vegvesen.no> 
Sendt: 21. april 2016 12:36 
Til: Bødal Sigmund 
Emne: Skannet bilde fra MX-5112N 
Vedlegg: Skann_20160421_123542.pdf 
 
 
































